
 

UNA ROSA È UNA ROSA 
(NCA QUANT’ANNI FAI, 

CA MU SCURDAI?) 
  

«Prima ca tu nascissi, n-c’èrinu rosi 

pî ddiri “Talè, chi bedda rosa!”. 

Si’ na rosa, prima ri ogni rosa 

e-ppuru prima r’ogni cosa. 

E si-ppuru, senza rrosi gialli e russi, 

n-zi putìa diri “Talè, chi bedda rosa!”, 

si ricìa puremma “A rosa nun’esisti”, 

picchì cc’era u significatu râ rosa. 

Puru senza rosi, si po’ ddiri: 

“A rosa nun’esisti!”. 

Chistu è, bedda rosa mia, u to’ significatu: 

r’èssiri rosa bedda, mmai tristi, 

ca cci si’ e-ssempri esisti. 

Èssiri u significatu râ rosa, 

senza ca cci fùssiru cchjù rrosi 

è u miègghju riàlu ri compleannu 

ca ti fazzu rimannu, quasi cantannu…» 

